
				এই পাতাটির মুদ্রণ সংশোধন করা প্রয়োজন। 
পৌষ ১২৮২
জন ষ্টয়ার্ট মিরের জীবনবৃত্ত।
E-o-o:
8২৫
মত্রেও উৎকর্ষ ও পরিপুষ্ট সাধন করা উচিত। যাহা ভাল বলিয়া চলিয়া আসিতেছে, তাহাই ভাল ; সুতরাং তাহাই অনুসরণীয়'-এ সম্প্রদায়ের লোকের এ মতের নিতান্ত বিরোধী। ইহাদের
মতে কল্য যাহ। ভাল বলিয়া চলিয়া আসিয়াছে, অদ্যকার ভূয়োদর্শনে হয়ত তাহা মন্দ বলিয়া প্রতীত হইতে পারে। সেইরূপ কল্য যাহা মন্দ বলিয়া প্রতীত হইয়াছিল, আদ্যকার ভূয়োদশ নে তাহ ভাল বলিয়া প্রতীত হইতে পারে।
সুতরাং এরূপ স্তলে কল্যকার ভূম্নোদর্শনের বশীভূত হইয়া আমরা অদ্যকার অধিকতর উৎকর্ষপ্রাপ্ত ও পরিপুষ্ট ভূয়োদর্শনের অবমাননা করিতে পারি না। আদ্যকার ভূয়োদর্শনের সম্মা ননা করিতে গেলেই –কি ধর্ম্মনীতি, কি রাজনীতি, কি সমাজনীতি সকল বিষয়েই নিত্য সংস্কার ও নিত্য পরিবর্তনের প্রয়েt. জন। সেই জন্যই এই সম্প্রদায়ের লোকেরা এত সংস্কারপ্রিয়। মিল, তদীয় পিতা এবং অধাপক বেন প্রভৃতি মহামহোপাধায় পণ্ডিতবর্গ এই সম্প্রদায়ের অন্তভূক্ত।
সার উইলিয়ম হ্যামিণ্টন ও জার্ম্মান, দার্শনিকের প্রথম সম্প্রদায়ের অন্তভূক্ত। সার উইলিয়ম, হ্যামিণ্টনের সাপেক্ষ জ্ঞান প্রচারিত হইলে, মিল ভাবিয়াছিলেন যে হ্যামিণ্টন এই দুই সম্প্রদায়ের সংযোজক শৃঙ্খল স্বরূপ হইবেন। কিন্তু তৎপ্রদত্ত দার্শনিক বক্তৃতা সকল ও
তৎকৃত রীডের সমালোচনা পাঠ করিয়া মিলের সে আশা দূরীকৃত হইল।
দার্শনিক জগতে সার উইলিয়ম হ্যামিন্টনের যেরূপ প্রতিপত্তি, উহার রচনার যেরূপ মোহিনী শক্তি, তাহাতে মিল দেখিলেন যে তৎপ্রণীত দর্শনশাস্ত্র অনাক্রান্ত থাকিলে, জগতের উন্নতি-স্রোত অনেকদিনের জন্য রুদ্ধপ্রসর হইবে। তদীয় দশন “স্বভাবজ্ঞান” মতের দুর্গস্বরূপ। মিল দেখিলেন যে সেই দুর্গ সমূলোৎপাটত করিতে না পারিলে আর স্বভাবজ্ঞান মত তিরোহিত হইবে না। তিনি দেখিলেন যে এই দুই শ্রেণীর দর্শনশাস্ত্রের শুদ্ধ মর্ম্ম সাধারণসমক্ষে ধারণ করিলে পর্য্যাপ্ত হইবে না ; এই দুই সম্প্রদায়ের মধ্যে ঘোরতর তর্ক বিতর্ক উত্থাপিত করিতে হইবে। এই জন্য তিনি স্থির করিলেন যে প্রথম সম্প্রদায়ের অধিনায়ক হ্যামিণ্টনের দশনের ভ্রমসকল তন্ন তন্ন করিয়া দেখাইয়া দিতে হইবে ; হ্যামিণ্টন এক্ষণে দাশনিক জগতে যে অপ্রতিদ্বন্দ্বি যশপ্রাপ্ত হইতেছেন, তিনি যে সে অতুল যশের উপযুক্ত নন, তাহা স্পষ্টাক্ষরে বুঝাইয়া দিতে হইবে। এই জন্যই তিনি হ্যামিণ্টনের বিরুদ্ধে লেখনী ধারণ
করিলেন ।
মিলের সমালোচনা প্রকাশিত হইল। ! অমনি চতুর্দিকে হুলস্থল পড়িয়া গেল।
उिनि शाबिक्रेन्। इंद्धेप्च्हे नाना इन উদ্ধৃত করিয়া তাহাদিগের পরম্পবিরোধিতা দেখাইয়া দিলেন। তিনি যথাযথ

